
बैरकपुर व आसपास के इलाकों  
में मौसम साफ रहने की संभावना है।

गोबरडांगा: युवक के 
पेट में चाकू मारा

निज प्रतिनिधि, बारासात : 
नगरपालिका पार्क में विभिन्न स्थानों 
से कई लोग पिकनिक मनाने गये थे। 
इसके अलावा दो पिकनिक पार्टियों 
के बीच थोड़ी नोकझोंक भी हुई। 
गोबरडांगा में एक युवक को चाकू 
मारने की घटना से हड़कंप मच गया। 
संजय दास नाम के युवक को हाबरा 
स्टेट जनरल हॉस्पिटल में भर्ती कराया 
गया है। युवक का घर अशोकनगर के 
बैगाछी इलाके में है। पुलिस ने बताया 
कि आरोपी युवक की तलाश की जा 
रही है।

पुलिस और स्थानीय सूत्रों के 
अनुसार, अशोकनगर के संजय दास 
समेत कई युवक सुबह गोबरडांगा 
नगर पालिका के कोंकणा मनोरंजन 
पार्क में पिकनिक मनाने गये थे। एक 
पिकनिक पार्टी को लेकर थोड़ी 
नोकझोंक हुई। शाम करीब पांच बजे 
पिकनिक पार्टी के कई युवकों ने 
संजय दास पर हमला कर दिया। 
उसकी पिटाई करने के साथ ही उसके 
पेट में चाकू घोंप दिया। पार्क के 
अधिकारियों ने स्थिति को नियंत्रित 
करने की कोशिश की लेकिन 
असफल रहे। बाद में गोबरडांगा 
पुलिस ने जाकर स्थिति को नियंत्रित 
किया। इस घटना ने पार्क की सुरक्षा 
पर सवाल खड़े कर दिये हैं।

संदिग्ध रूप से घूमते 
चार गिरफ्तार

संवाददाता, बनगांव : गोपालनगर 
थाने की पुलिस ने गुप्त सूत्रों से सूचना 
मिलने के बाद चार बदमाशों को 
गिरफ्तार कर लिया। पुलिस ने कहा 
कि उन्हें रविवार रात स्थानीय पोल्टा 
सालबागान इलाके से गिरफ्तार किया 
गया। आरोपियों में सागर चौधरी, 
मोहिबुल मंडल, मोहम्मद लाल और 
मोहम्मद अकबर शामिल हैं। 
गिरफ्तार मोहिबुल गोपालनगर थाना 
क्षेत्र का रहने वाला है। बाकी का घर 
उत्तर 24 परगना के भाटपाड़ा थाना 
इलाके में है। 

पुलिस ने गुप्त सूत्रों से सूचना 
मिलने के बाद उन्हें गिरफ्तार कर 
लिया, क्योंकि वे इलाके में संदिग्ध 
रूप से घूम रहे थे। पुलिस को संदेह 
है कि वे कुछ असामाजिक गतिविधि 
करने के लिए इलाके में एकत्र हुए थे। 
जब गिरफ्तार लोगों को सोमवार को 
बनगांव अदालत ले जाया गया, तो 
न्यायाधीश ने जेल हिरासत का 
आदेश दिया।

संक्षेप भाजपाइयों और पुलिस कर्मियों के बीच झड़प

संवाददाता/निज प्रतिनिधि, 
बैरकपुरः बीजेपी के कानून भंग 
अभियान के दौरान भाजपाइयों और 
पुलिस कर्मियों के बीच झड़प से 
बैरकपुर का चिड़िया मोड़ इलाका 
रणक्षेत्र में तब्दील हो गया। पुलिसिया 
बैरिकेड तोड़ने की कोशिश करने के 
दौरान पुलिस ने वाटर कैनन से 
भाजपाइयों पर पानी की बौछार की और 
आंसू गैस के गोले दागे। स्थिति नहीं 
संभली तो पुलिस कर्मियों को लाठियां 
भांजनी पड़ीं। इस दौरान पुलिसिया 
कार्रवाई से नाराज भाजपाइयों ने भी 
पुलिसकर्मियों पर पत्थरबाजी की। 
लाठीचार्ज और पत्थरबाजी में कई 
भाजपा कार्यकर्ता और पुलिस कर्मी 
घायल हुए है। उल्लेखनीय है कि 
बीजेपी ने पूर्व घोषित कार्यक्रम के 
मुताबिक बैरकपुर कमिश्नरेट अंचल में 
बिगड़ी कानून-व्यवस्था के प्रतिवाद में 
सोमवार दोपहर बैरकपुर पुलिस 
कमिश्नरेट कार्यालय की ओर कानून 
भंग अभियान पर निकले थे। उन्हें 
रोकने के लिए पुलिस कमिश्नरेट 
कार्यालय के नजदीक

सड़क पर पुलिस ने जगह-जगह 
बैरिकेड लगा रखी थी। भारी संख्या में 
पुलिस बल

के अलावा जल कमान को भी तैयार 
रखा गया था। आंदोलनकारियों ने जब 
बैरिकेड तोड़ने का प्रयास किया तो 
पुलिस ने उन पर जल कमान से पानी 
की बौछार की। फिर

उन पर लाठीचार्ज भी किया। 
इससे पहले बैरकपुर महकमा के 

विभिन्न इलाकों के भाजपा मंडल 
अध्यक्षों के नेतृत्व में लालकोठी के पास 
कार्यकर्ता एकत्र हुए। फिर वहां से 
जुलूस लेकर एसएन बनर्जी रोड होते 
हुए बैरकपुर कमिश्नरेट कार्यालय की 
तरफ बढ़े। प्रदेश भाजपा अध्यक्ष सुकांत 
मजुमदार के नेतृत्व में निकले जुलूस 
को रोकने के लिए पुलिस पहले से ही 
तैयार थी। चिड़िया मोड़ के नजदीक 
बैरिकेड तोड़ने की कोशिश कर रहे 
कार्यकर्ताओं पर पुलिस ने जल कमान 
से पानी की बौछार की। जिससे सैकड़ो 
कार्यकर्ताओं के संग सुकांत मजूमदार

भी भींग गए। नाराज भाजपा 
कार्यकर्ताओं ने जल कमान के ऊपर 

पथराव किया। भारी पत्थरबाजी के 
चलते जल कमान का संचालन कर रहे 
पुलिस कर्मियों को पीछे हटना पड़ा। 
गुस्साए पुलिसकर्मी फेंके गए पत्थर को 
जमीन से उठाकर भाजपा कार्यकर्ताओं 
पर फेंकते नजर आए। पुलिस ने आंसू 
गैस के गोले दागे। फिर लाठीचार्ज कर 
कार्यकर्ताओं को खदेड़ा। लाठीचार्ज में 
भाजपा के कई कार्यकर्ता जख्मी हुए। 
दूसरी ओर, पथराव से कई पुलिसकर्मी 
भी घायल हुए हैं। पुलिस उपायुक्त 
आशिष मोर्या ने बताया कि भाजपा के 
अभियान को लेकर पुलिस पहले से 

सतर्क थी। उग्र कार्यकर्ताओं ने जब 
बैरिकेड तोड़ने का प्रयास किया तो 
कार्रवाई की गई। पुलिस की सारी 
कार्रवाई कानून के तहत हुई है। भाजपा 
की तरफ से अगर कोई भी शिकायत 
दर्ज कराई जाती है, तो उसकी निष्पक्षता 
से जांच होगी। प्रदेश भाजपा अध्यक्ष 
सुकांत मजूमदार ने बताया कि भाजपा 
के अभियान को रोकने के लिए पुलिस 
पहले से ही आक्रामक रही। जिस रूट 
से जुलूस जुलूस आ रहा था। उस रूट 
पर जानबूझ कर ट्रैफिक छोड़ी गई। जब 
भाटपाड़ा में विस्फोट होता है, 
कांचरापाड़ा के कबाड़ी वाले के घर बम 
फटता है अथवा गोविन्द यादव जैसे 
कार्यकर्ताओं की हत्या होती है, उस 
समय पुलिस में ऐसी सक्रियता नहीं 
दिखती। उनकी कार्रवाई ऐसी रही

मानों वे राजनीतिक कार्यकर्ता नहीं 
बल्कि आतंकवादी हो। महिलाओं को 
पीटा गया है। इसलिए महिला आयोग से 
पुलिस की कार्रवाई की शिकायत करेंगे 
तथा कोर्ट में ले जाकर पुलिस को सबक 
सिखाएंगे। जुलूस में बम पाए जाने के 
संबंध में पूछने पर उन्होंने कहा कि वह 

भी इस बात को सुने हैं। उन्हें नहीं 
जानकारी की असल विषय क्या है। 
पुलिस ने 15 कार्यकर्ताओं को गिरफ्तार 
किया है। कार्रवाई के खिलाफ सुकांत 
मजूमदार टीटागढ़ थाना के सामने 
धरना पर बैठे। 

क्या कहा पार्थ भौमिक ने : इस 
बीच, सिंचाई मंत्री पार्थ भौमिक ने कहा 
कि पुलिस को अपनी रक्षा करने का 
अधिकार है। आंदोलन के नाम पर जिस 
तरह से ईंट-पत्थर फेंके गये, उसमें कई 
पुलिसकर्मी और आम लोग घायल हो 
गये। स्थिति को नियंत्रण में करने के 
लिए पुलिस ने वह सब किया जो वह 
कर सकती थी। 

क्या कहना है सीपी का: बैरकपुर 
के पुलिस कमिश्नर आलोक राजोरिया 
ने कहा कि, ''हमने तीन बैरिकेड बनाए 
थे। पहले जाम हटाने के लिए स्थिति को 
नियंत्रण में लाने के लिए पानी की 
बौछारें छोड़ी गईं। जिस तरह से वे ईंटें 
फेंक रहे थे, हमारे कई पुलिसकर्मी 
घायल हो गये। हमें हल्का लाठीचार्ज 
करना पड़ा। कुछ लोगों को गिरफ्तार 
किया गया है।

बीजेपी का कानून भंग अभियान 
रणक्षेत्र बना बैरकपुर, कई घायल

	              बैरिकेड तोड़ते भाजपा कार्यकर्ताओं को रोकती पुलिस। 					     भाजपा कार्यकर्ता को घसीट कर प्रीजन वैन की तरफ ले जाती पुलिस।

>>	 पुलिस कर्मियों ने भांजीं 
लाठियां, कार्यकर्ताओं ने की 
पत्थरबाजी

>>	 भाजपाइयों पर जुलूस में 
बम लेकर जाने का आरोप, 
15 गिरफ्तार

संघर्ष

संवाददाता, कांचरापाड़ा : प्रधानमंत्री  
नरेंद्र मोदी के मार्गदर्शन में चलने वाले 
कार्यक्रम 'परीक्षा पे चर्चा' का सीधा 
प्रसारण पीएम श्री केंद्रीय विद्यालय 
क्रमांक 2 कांचरापाड़ा में किया गया। 
विद्यालय के समस्त विद्यार्थियों को 
प्रार्थना सभा में एकत्रित कर विशाल 
एलईडी स्क्रीन के माध्यम से प्रधानमंत्री  
के उद्बोधन को दिखाया गया। प्रधानमंत्री 
ने परीक्षा में तनाव को कैसे कम किया 
जाए, इस विषय पर छात्र-छात्राओं के 
प्रश्नों के साथ-साथ अभिभावकों के 
प्रश्नों का भी बेहद संजीदगी से समाधान 
किया। उन्होंने विद्यार्थियों को तनाव 
और चिंता छोड़ प्रसन्न होकर परीक्षा का 
सामना करने की सलाह दी। 

प्रधानमंत्री ने विद्यार्थियों को मोबाइल 
के समुचित उपयोग के लिए प्रेरित 
किया। उन्होंने कहा, प्रत्येक विद्यार्थी 
को सफलता के लिए संतुलन बेहद 

महत्वपूर्ण है।  इस प्रकार प्रधानमंत्री ने 
अपने ओजस्वी, उत्साहवर्धक एवं 
प्रेरणादायक उद्बोधन से केवल केंद्रीय 
विद्यालय के विद्यार्थियों को ही नहीं 
अपितु पूरे भारत के विद्यार्थियों में नई 
ऊर्जा का संचार किया। कार्यक्रम के पूरे 
प्रसारण के दौरान विद्यालय के प्रभारी 
प्राचार्य के सभी शिक्षक मौजूद रहे। 
विद्यार्थियों ने पूरे मनोयोग से प्रधानमंत्री 
के संबोधन को सुना व आत्मसात् 
किया।

निज प्रतिनिधि, कोलकाता : 
पीएमश्री केंद्रीय विद्यालय क्रमांक-2, 
ईशापुर में सोमवार को परीक्षा पे चर्चा-
2024 कार्यक्रम का ऑनलाइन प्रसारण 
कार्यक्रम में विद्यालय के विद्यार्थियों ने 
बहुत उत्साहपूर्वक हिस्सा लिया। उक्त 
कार्यक्रम में विद्यालय के प्राचार्य उमेश 
कुमार, उप प्राचार्य देवेन्द्र समेत  समस्त 
शिक्षकगण एवं कर्मचारी के अलावा 
बड़ी संख्या में अभिभावक भी शामिल 
हुए। पीएम नरेंद्र मोदी ने अपने 
प्रेरणादायक वक्तव्य से परीक्षार्थियों को 
प्रोत्साहित करते हुए सकारात्मक ऊर्जा 
से परिपूर्ण किया। 

उन्होंने बोर्ड परीक्षार्थियों को तनाव 
मुक्त रखने के लिए शिक्षकों को सत्र के 
प्रारंभ से ही विद्यार्थियों से जुड़कर 

उनकी जिंदगी संवारना तथा जीवन को 
सामर्थ्यपूर्ण बनाने की नसीहत दी। 
पीएम ने विद्यार्थियों में अभिभावकों की 
अपेक्षाओं को पूरा करने जैसे तनाव से 
उबरने संबंधी वक्तव्यों को भी साझा 
किया। 

आधुनिक तकनीक का  स्रोत 
उपलब्ध होने के कारण विद्यार्थियों में 
हस्तलेखन के प्रति अरुचि को देखते हुए 
पीएम ने उन्हें यह कहते हुए प्रेरित किया 
कि वह अपने पठन-पाठन के 50 
फीसदी समय लेखनकार्य के लिए 
अभ्यास के रूप में अवश्य दें। शिक्षकों, 
अभिभावकों और समाज द्वारा विद्यार्थियों 
पर विभिन्न प्रकार के दबावों और 
अपेक्षाओं को पीएम द्वारा बहुत ही सरल 
तरीके से संबोधित किया गया। 

संवाददाता, गारुलियाः राज्य के 
सिंचाई मंत्री पार्थ भौमिक और बैरकपुर 
के सांसद अर्जुन सिंह के बीच की 
कड़वाहट जगजाहिर है। ऐसी स्थिति में 
सोमवार को सांसद अर्जुन सिंह ने 
सिंचाई विभाग के काम पर सवाल उठाये 
हैं। दरअसल, गारुलिया नगर पालिका 
के 8 नंबर वार्ड के गंगा के तटवर्ती 
कंगाली घाट अंचल विगत 10-15 
सालों से कटान का शिकार है। कटान 
की चपेट में आकर यहां के कई मकान 

गंगा में बह गए है। कई मकान क्षतिग्रस्त 
हो गए हैं। कइयों की दीवार में दरारें पड़ 
गई हैं। गंगा कटाव रोध के लिए यहां डेढ़ 
करोड़ की लागत से काम चल रहा है। 
वह काम सिंचाई विभाग कर रही है। 
साल-बल्ली को गंगा के किनारे गाड़ा जा 
रहा है ताकि कटाव को रोका जा सके। 
इस रोज यहां पहुंचे सांसद अर्जुन सिंह ने 
चल रहे काम का जायजा लिया। उन्होंने 
इस दौरान स्थानीय लोगों से बातचीत भी 
की। उनके सामने लोगों ने चल रहे काम 

पर असंतुष्टि जाहिर की। सांसद ने 
बताया कि इससे पहले भी इस इलाके में 
साल-बल्ली गाड़कर कटाव प्रतिरोध का 
प्रयास किया गया था। मगर कटाव रोका 
नहीं जा सका। कीचड़ में गाड़ी गई कई 
बल्लियां कटाव में बह गईं। प्रथम 
दृष्टया यहां किया जाने वाला काम 
अवैज्ञानिक लग रहा है। उन्होंने कहा कि 
वह इंजीनियर नहीं है, फिर भी उन्हें 
लगता है कि अच्छा होता अगर यहां 
बड़े-बड़े बोल्डर डालकर कटावरोध का 

काम किया जाता। इस संबंध में 
गारुलिया नगर पालिका के चेयरमैन 
रोमन दास ने बताया कि सांसद को ऐसा 
लग रहा है कि बल्लियों को गाड़कर 
कटाव नहीं रोका जा सकता। इस संबंध 
में सिंचाई विभाग के इंजीनियरों से 
बातचीत की जाएगी। सिंचाई मंत्री पार्थ 
भौमिक को इससे अवगत कराया 
जाएगा। इससे पहले नगर पालिका के 
सभी पार्षदों के साथ बैठक कर इस 
विषय पर चर्चा होगी। 

प्रधानमंत्री ने दिया विद्यार्थियों 
को तनाव मुक्त रहने का मंत्र

>>	 पीएम श्री केंद्रीय विद्यालय 
क्रमांक 2 कांचरापाड़ा में 
हुआ 'परीक्षा पे चर्चा' का 
सीधा प्रसारण

प्रेरणा

पीएमश्री केवी-2, ईशापुर में परीक्षा 
पे चर्चा में शामिल हुए विद्यार्थी

सिंचाई विभाग के काम पर सांसद ने उठाये सवाल
दो बांग्लादेशी  

नागरिक गिरफ्तार
संवाददाता, बनगांव: अवैध रूप से 
इस देश में आने पर दो बांग्लादेशी 
नागरिकों को पुलिस ने गिरफ्तार कर 
लिया। रविवार की रात बागदा थाने की 
पुलिस ने इन्हें स्थानीय हेलेंचा बाजार 
इलाके से गिरफ्तार कर लिया। गिरफ्तार 
लोगों के नाम अनवारा और असन 
उल्लाह हैं। दोनों बांग्लादेश के कॉक्स 
बाजार इलाके के रहने वाले हैं। पुलिस ने 
कहा कि गिरफ्तार लोगों के पास देश में 
आने के लिए कोई वैध दस्तावेज नहीं थे।

व्यवसायी को बंदूक की बट से 
पीटने के मामले में दो गिरफ्तार

निज प्रतिनिधि, बारानगर : एक 
व्यवसायी से रंगदारी के पैसे की मांग 
की गयी थी। पैसे देने से इनकार करने 
पर एक व्यवसायी को बंदूक की बट से 
जमकर पीटा गया, जिससे खड़दह के 
कल्याणनगर में हड़कंप मच गया। 
रहड़ा थाने की पुलिस ने आरोपी सुभाष 
चक्रवर्ती और जतिन राजबंसी को 

गिरफ्तार कर लिया। सुभाष का घर 
खड़दह मोहल्ले में है और सुभाष का 
घर रहड़ा में है। जब गिरफ्तार लोगों को 
बैरकपुर उप-विभागीय अदालत में ले 
जाया गया, तो न्यायाधीश ने पांच दिन 
की पुलिस हिरासत का आदेश दिया। 
पुलिस ने बताया कि बाकी बदमाशों की 
तलाश जारी है

देगंगा : मिट्टी की धंसान 
में दबने से युवक की मौत
निज प्रतिनिधि, बारासात : देगंगा में 
पेयजल आपूर्ति परियोजना की पाइप 
लाइन बिछाने के दौरान धंसान में गिरने 
से एक युवक की मौत हो गयी। रविवार 
रात की इस दुखद घटना में इलाके में 
तनाव फैल गया। पुलिस ने बताया कि 
मृत युवक का नाम मुस्तफा मंडल 
(26) है। मुआवजे की मांग को लेकर 
स्थानीय निवासियों ने सोमवार सुबह 
बालाचापा-हाबरा मार्ग पर जाम कर 
प्रदर्शन किया। बाद में देगंगा पुलिस के 
आश्वासन पर जाम हटा लिया गया।

स्थानीय सूत्रों के अनुसार, घर-घर 
तक स्वच्छ पेयजल पहुंचाने के लिए 
देगंगा की विभिन्न ग्रामीण सड़कों पर 
पाइप लगाने के लिए जल जीवन मिशन 
परियोजना चल रही है। चौरासी ग्राम 
पंचायत के दक्षिण माटीकुमारा गांव में 
भी यह काम चल रहा है। सड़क के 
किनारे करीब आठ फीट गहराई तक 
मिट्टी की खुदाई की जा रही है। 

रविवार रात करीब 9 बजे मुस्तफा 
दक्षिण माटीकुमारा गांव के सुंडीपुकुर 
स्थित स्थानीय बाजार से घर लौट रहा 
था। पेशे से दर्जी इस युवक का हाबिल 
नाम का एक दोस्त था। माजेरपाड़ा 
इलाके से आते वक्त अचानक सड़क 
ढह गई। इससे मुस्तफा करीब 8 फीट 
गहरे गड्ढे में गिर गया। देखते ही देखते 
उसके ऊपर काफी मिट्टी दब गई। 

हाबिल की चीख से ग्रामीण दौड़ पड़े 
और बचाव अभियान शुरू कर दिया।

गंभीर हालत में जब उसे बिश्वनाथपुर 
स्वास्थ्य केंद्र ले जाया गया तो डॉक्टर ने 
उसे मृत घोषित कर दिया। इस दिन 
मृतक के परिजन और ग्रामीण मुआवजे 
की मांग करने पहुंचे। मुआवजे की मांग 
को लेकर बाराचापा-हाबरा रोड को 
जाम कर विरोध प्रदर्शन किया गया। 
ग्रामीण लालटू अहमद ने बताया कि 
पहले भी भूस्खलन हुआ था। 

ग्रामीणों ने ठेकेदार से सावधानी 
बरतने की मांग की थी। लेकिन ठेकेदार 
नहीं चेता। देगंगा पंचायत समिति के 
उपाध्यक्ष अनीसुर रहमान उर्फ विदेश ने 
कहा कि जिन ठेकेदारों को काम का 
कोटेशन मिला है, वे उस पंचायत को 
सूचित नहीं करते हैं कि वे कहां काम 
कर रहे हैं। हम संबंधित ठेकेदार से बात 
करेंगे। हम मृतक के परिवार के साथ 
खड़े हैं।

>>	 मुआवजे की मांग पर लोगों 
ने किया सड़क जाम

>>	 पेयजलापूर्ति परियोजना के 
काम के दौरान हुई घटना

बारासात


